



„სააბონენტო ნომრების პორტაბელურობის დებულების დამტკიცების შესახებ” საქართველოს კომუნიკაციების ეროვნული კომისიის 2010 წლის 6 ივლისის N3 დადგენილებაში ცვლილების შეტანის შესახებ


„ნორმატიული აქტების შესახებ“ საქართველოს კანონის მე-20 მუხლის მე-4 პუნქტის და  საქართველოს ზოგადი ადმინისტრაციული კოდექსის 63-ე მუხლის შესაბამისად, საქართველოს კომუნიკაციების ეროვნული კომისია ადგენს:

მუხლი 1.
 „სააბონენტო ნომრების პორტაბელურობის დებულების დამტკიცების შესახებ” საქართველოს კომუნიკაციების ეროვნული კომისიის 2010 წლის 6 ივლისის N3 დადგენილებით დამტკიცებულ  „სააბონენტო ნომრების პორტაბელურობის დებულებაში” შევიდეს შემდეგი ცვლილება:

1. პირველი მუხლის მე-4 პუნქტს დაემატოს შემდეგი შინაარსის ვ) ქვეპუნქტი: 
[bookmark: _Hlk62413588]„ვ) ნუმერაციის რესურსის გაცემის, გამოყენებისა და ანგარიშსწორების წესების შესაბამისად, გამოყოფს ნუმერაციის თავისუფალ რესურს (მოკლე ტექსტური შეტყობინების ნომრებიდან 9XXXX) და ანიჭებს მობილური საკომუნიკაციო ქსელებითა და საშუალებებით უზრუნველყოფაზე ან/და მომსახურების მიწოდებაზე ავტორიზებულ პირს მომხმარებლის მიერ პორტირების მოთხოვნის დასაფიქსირებლად.

[bookmark: _Hlk58842503]2. მეოთხე მუხლის მე-2 პუნქტი ჩამოყალიბდეს შემდეგი რედაქციით:
,,მუხლი 4. განცხადება პორტირების თაობაზე 

1. ბოლო მომხმარებლის (აბონენტის) განცხადების საფუძველზე, სააბონენტო ნომრის პორტირება ამ დებულებით განსაზღვრული წესითა და ვადებში ხორციელდება რაოდენობრივი შეზღუდვის გარეშე.
2. ფიქსირებული საკომუნიკაციო ქსელებითა და საშუალებებით მომსახურების შემთხვევაში, ბოლო მომხმარებლის (აბონენტის) მიერ მიმღებ ოპერატორთან წარდგენილი განცხადება წარმოადგენს სააბონენტო ნომრის პორტირებისა და დონორ ოპერატორთან ბოლო მომხმარებლის (აბონენტი) მიერ დადებული მომსახურების ხელშეკრულების ვადამდე შეწყვეტის მოთხოვნას.
3.  მობილური საკომუნიკაციო ქსელებითა და საშუალებებით  მომსახურების შემთხვევაში, ბოლო მომხმარებლის (აბონენტის) მიერ დონორ ოპერატორთან წერილობით, მოკლე ტექსტური შეტყობინებით, ვებგვერდის/აპლიკაციის საშუალებით და ოპერატორის საინფორმაციო სამსახურის სატელეფონო ნომერზე  ზეპირი ფორმით წარდგენილი განცხადება წარმოადგენს სააბონენტო ნომრის პორტირების მოთხოვნას. დონორი ოპერატორი ვალდებულია უზრუნველყოს მომხმარებლის შესაძლებლობა წარადგინოს სააბონენტო ნომრის პორტირების მოთხოვნა წერილობით ან მოკლე ტექსტური შეტყობინებით. 
4. მოკლე ტექსტური შეტყობინებით ან ვებგვერდის/აპლიკაციის საშუალებით  წარდგენილი სააბონენტო ნომრის პორტირების მოთხოვნის განცხადების ტექსტი შედგენილი უნდა იყოს ქართული ენის შრიფტით. 
5. პორტირების მოთხოვნის თაობაზე განცხადება უნდა შეიცავდეს შემდეგ ინფორმაციას:
ა) ფიზიკური პირის შემთხვევაში:  
ა.ა) პორტირების მსურველი პირის სახელს და გვარს;
ა.ბ) პორტირების მსურველი პირის პირად ნომერს; 
ა.გ) პორტირების მსურველი პირის იმ სააბონენტო სატელეფონო ნომერს/ნომრებს, რომლის პორტირებასაც ითხოვს აბონენტი;
ა.დ) პორტირების მსურველი პირის საკონტაქტო ინფორმაციას;
ბ) იურიდიული პირის შემთხვევაში:
ბ.ა) პორტირების მსურველი იურიდიული პირის სახელწოდებას და წარმომადგენლობაზე უფლებამოსილი პირის სახელს და გვარს;
ბ.ბ) იურიდიული პირის საიდენტიფიკაციო კოდს;
ბ.გ) პორტირების მსურველი იურიდიული პირის იმ სააბონენტო სატელეფონო ნომერს/ნომრებს, რომლის პორტირებასაც ითხოვს პირი;
ბ.დ) პორტირების მსურველი იურიდიული პირის საკონტაქტო ინფორმაციას;
გ) ფიქსირებული საკომუნიკაციო ქსელებითა და საშუალებებით  მომსახურების მიღების სურვილის შემთხვევაში, ასევე:
გ.ა) პორტირების მსურველი პირის მიერ პორტირების  თაობაზე განაცხადის შეტანის თარიღსა და საათს;
გ.ბ) დონორი ოპერატორის სახელწოდებას;
გ.გ) პორტირების მსურველი პირის მიერ მითითებულ, პორტირების სასურველ დღეს და დროს;
6. ფიქსირებული საკომუნიკაციო ქსელებითა და საშუალებებით მომსახურების შემთხვევაში, პორტირების თაობაზე განცხადების მიღებისას მიმღები ოპერატორი ვალდებულია:
ა) პორტირების მსურველ პირს განუმარტოს სატელეფონო ნომრის პორტირებასთან დაკავშირებული მისი უფლებები და ვალდებულებები;
ბ) სრულყოფილად შეავსოს და გააგზავნოს სააბონენტო ნომრების პორტაბელურობის მონაცემთა ცენტრალურ  ბაზაში სააბონენტო ნომრების პორტაბელურობის მონაცემთა ცენტრალური ბაზის ადმინისტრატორის მიერ შემუშავებული პორტირების მოთხოვნის ელექტრონული ფორმა, პორტირების მსურველი პირისგან განაცხადის მიღებიდან არაუგვიანეს ხუთი სამუშაო საათისა, რომელიც უნდა მოიცავდეს შემდეგ ინფორმაციას: 
ბ.ა) ფიზიკური პირის შემთხვევაში: 
ბ.ა.ა) პორტირების მსურველი პირის სახელს და გვარს; 
ბ.ა.ბ) პორტირების მსურველი პირის  პირად ნომერს; 
ბ.ა.გ) პორტირების მსურველი პირის იმ სააბონენტო ნომერს/ნომრებს, რომლის პორტირებასაც ითხოვს აბონენტი; 
ბ.ა.დ) დონორი ოპერატორის სახელწოდებას; 
ბ.ა.ე) პორტირების მსურველი პირის საკონტაქტო ინფორმაციას; 
ბ.ა.ვ) პორტირების მსურველი პირის მიერ მითითებულ, პორტირების სასურველ დროს; 
ბ.ა.ზ) პორტირების მსურველი პირის მიერ პორტირების  თაობაზე განაცხადის შეტანის თარიღსა და საათს; 
ბ.ა.თ) მიმღები ოპერატორის სახელწოდებას; 
ბ.ა.ი) პორტირების განცხადების მიმღები პირის სახელს, გვარს და საკონტაქტო ინფორმაციას; 
ბ.ბ) პორტირების მსურველი იურიდიული პირის შემთხვევაში: 
ბ.ბ.ა) პორტირების მსურველი იურიდიული პირის სახელწოდებას; 
ბ.ბ.ბ) იურიდიული პირის საიდენტიფიკაციო კოდს; 
ბ.ბ.გ) პორტირების მსურველი პირის იმ სააბონენტო  ნომერს/ნომრებს, რომლის პორტირებასაც ითხოვს; 
ბ.ბ.დ) დონორი ოპერატორის სახელწოდებას; 
ბ.ბ.ე) პორტირების მსურველი იურიდიული პირის საკონტაქტო ინფორმაციას; 
ბ.ბ.ვ) პორტირების მსურველი იურიდიული პირის მიერ მითითებულ პორტირების სასურველ დროს; 
ბ.ბ.ზ) პორტირების მსურველი პირის მიერ სააბონენტო ნომრის პორტირების  განაცხადის შეტანის თარიღსა და საათს; 
ბ.ბ.თ) მიმღები ოპერატორის სახელწოდებას; 
     ბ.ბ.ი) პორტირების განაცხადის მიმღები პირის სახელს, გვარს და საკონტაქტო ინფორმაციას.
7. ფიქსირებული საკომუნიკაციო ქსელებითა და საშუალებებით მომსახურების შემთხვევაში, დონორი ოპერატორი ვალდებულია სააბონენტო ნომრების პორტაბელურობის მონაცემთა ცენტრალური ბაზიდან  ნომრის პორტირების  შესახებ ელექტრონული მოთხოვნის მიღებიდან არა უგვიანეს ოცდაორი საათისა  შეავსოს და  სააბონენტო ნომრების პორტაბელურობის მონაცემთა ცენტრალურ ბაზაში გადააგზავნოს ამავე ბაზის ადმინისტრატორის მიერ შემუშვებული ნომრის პორტირების მოთხოვნის ელექტრონულ ფორმაში, დონორი ოპერატორისთვის განკუთვნილი  სრულყოფილად შევსებული ნაწილი,  მომხმარებლის (აბონენტის) მიერ მიმღებ ოპერატორთან წარდგენილი მონაცემების დადასტურების ან უარყოფის შესახებ.
8. მობილური საკომუნიკაციო ქსელებითა და საშუალებებით მომსახურების შემთხვევაში, პორტირების თაობაზე განცხადების მიღებისას დონორი ოპერატორი ვალდებულია პორტირების მსურველ პირს ინდივიდუალური შეტყობინებით (მოკლე ტექსტური შეტყობინებით ან USSD ან/და სხვა) აცნობოს თუ სად და როგორ შეუძლია მომხმარებელს გაეცნოს პორტირებასთან დაკავშირებულ უფლებებსა და ვალდებულებებს (მაგალითად, ინფორმაციის განთავსების ბმულზე მითითება).
9. მობილური საკომუნიკაციო ქსელებითა და საშუალებებით მომსახურების შემთხვევაში, თუ არ არსებობს პორტირებაზე უარის თქმის ამ დებულებით გათვალისწინებული საფუძველი, დონორი ოპერატორი ვალდებულია ბოლო მომხმარებლის (აბონენტის) მიერ პორტირების მოთხოვნის თაობაზე განცხადების წარდგენიდან არაუგვიანეს 2 საათისა, მოკლე ტექსტური შეტყობინებით,  პორტირებაზე დასტურის სახით,    გაუგზავნოს  პორტირების მსურველ მომხმარებელს პორტირების ავტორიზაციის კოდი იმ მობილურ სააბონენტო ნომერზე, რომლის პორტირება მომხმარებელს სურს. დონორი ოპერატორი პორტირების ავტორიზაციის კოდს სააბონენტო ნომერთან ერთად პარალელურად აგზავნის პორტირების მონაცემთა ბაზაში, ხოლო პორტირების მსურველი მომხმარებელი ავტორიზაციის კოდს წარუდგენს მიმღებ ოპერატორს მისგან მომსახურების მიღების მიზნით.  
10. მობილური საკომუნიკაციო ქსელებითა და საშუალებებით მომსახურების შემთხვევაში, პორტირების მსურველი მომხმარებლის (აბონენტი) მიერ პორტირების ავტორიზაციის კოდის მიღების შემდეგ შესაძლებელია სააბონენტო ნომრის პორტირება. პორტირების ავტორიზაციის კოდის გამოყენება მომხმარებელს (აბონენტს) შეუძლია ამ კოდის მიღებიდან 30 კალენდარული დღის განმავლობაში.
11. მობილური საკომუნიკაციო ქსელებითა და საშუალებებით უზრუნველყოფაზე ან/და მომსახურების მიწოდებაზე ავტორიზებული მიმღები ოპერატორი ვალდებულია პორტირების მსურველი მომხმარებლის (აბონენტის) მიერ პორტირების ავტორიზაციის კოდის წარდგენიდან   არაუგვიანეს  1 საათისა გააგზავნოს   სააბონენტო ნომრების პორტაბელურობის მონაცემთა ცენტრალურ ბაზაში პორტირების მსურველი მომხმარებლის (აბონენტი) სააბონენტო ნომერი და პორტირების ავტორიზაციის კოდი.  
12. მობილური საკომუნიკაციო ქსელებითა და საშუალებებით უზრუნველყოფაზე ან/და მომსახურების მიწოდებაზე ავტორიზებული მიმღები ოპერატორისგან მიღებული ინფორმაციის საფუძველზე სააბონენტო ნომრების პორტაბელურობის მონაცემთა ცენტრალურ ბაზიდან დონორ ოპერატორს ეგზავნება ინფორმაცია სააბონენტო ნომრის პორტირების შესახებ არაუგვიანეს 1 საათისა.      
13. ნომრის პორტირებისას სატელეფონო მომსახურების მიწოდების შეწყვეტა არ უნდა აღემატებოდეს: ფიქსირებული საკომუნიკაციო ქსელებითა და საშუალებებით უზრუნველყოფაზე ან/და მომსახურების მიწოდებაზე ავტორიზებული პირის ბოლო მომხმარებლისთვის (აბონენტისთვის) - 3 საათს, ხოლო მობილური საკომუნიკაციო ქსელებითა და საშუალებებით უზრუნველყოფაზე ან/და მომსახურების მიწოდებაზე ავტორიზებული პირის ბოლო მომხმარებლისთვის (აბონენტისთვის) – 1 საათს, თუ მხარეთა შორის არ არის მიღწეული სხვაგვარი შეთანხმება.   
14. პორტირებაზე უარის თქმის საფუძვლის არარსებობის შემთხვევაში, ფიქსირებული საკომუნიკაციო ქსელებითა და საშუალებებით უზრუნველყოფაზე ან/და მომსახურების მიწოდებაზე ავტორიზებული მიმღები ოპერატორი ვალდებულია აცნობოს პორტირების მსურველ პირს სააბონენტო ნომრის პორტირებაზე განაცხადის დაკმაყოფილებისა და პორტირების თარიღისა და დროის შესახებ. მობილური საკომუნიკაციო ქსელებითა და საშუალებებით უზრუნველყოფაზე ან/და მომსახურების მიწოდებაზე ავტორიზებული მიმღები ოპერატორი პორტირების მსურველ ბოლო მომხმარებელს (აბონენტს) პორტირების თარიღისა და დროის შესახებ ინფორმაციას უგზავნის მოკლე ტექსტური შეტყობინებით.
15. მიმღებ ოპერატორსა და აბონენტს შორის მომსახურების მიწოდებაზე გაფორმებული ხელშეკრულება ძალაში შედის პორტირების განხორციელების მომენტიდან, რა დროიდანაც, ამავე ბოლო მომხმარებლის (აბონენტის) მიერ მომსახურების მიწოდებაზე დონორ ოპერატორთან გაფორმებული მომსახურების მიწოდების ხელშეკრულება წყდება.“;

3. მე-5 მუხლის:

ა) მე-2 პუნქტი ჩამოყალიბდეს შემდეგი რედაქცით:

,,2. პორტირებაზე უარის თქმის მიზეზის ბოლო მომხმარებლის (აბონენტის) მიერ აღმოფხვრის შემთხვევაში, ეს უკანასკნელი უფლებემოსილია განმეორებით მიმართოს ოპერატორს პორტირების თაობაზე განცხადებით.“;

ბ) მე-4 პუნქტი ჩამოყალიბდეს შემდეგი რედაქციით:

,,4. პორტირების მსურველი პირი უფლებამოსილია სააბონენტო ნომრის ფიზიკური პორტირებისთვის განსაზღვრულ დრომდე არა უგვიანეს  1 საათის განმავლობაში უარი განაცხადოს პორტირებაზე, ფიქსირებული საკომუნიკაციო ქსელებითა და საშუალებებით უზრუნველყოფაზე ან/და მომსახურების მიწოდებაზე ავტორიზებულ მიმღებ ოპერატორთან შესაბამისი განცხადების წარდგენით; ამ შემთხვევაში მიმღები ოპერატორი ვალდებულია  მონაცემთა ცენტრალური ბაზის მეშვეობით აცნობოს დონორ ოპერატორს აბონენტის მიერ პორტირებაზე უარის თქმის შესახებ; 
გ) მე-5 პუნქტის შემდეგ დაემატოს შემდეგი შინაარსის მე-6 პუნქტი:
,,6. მობილური საკომუნიკაციო ქსელებითა და საშუალებებით მომსახურების შემთხვევაში, დონორი ოპერატორი სააბონენტო ნომრის პორტირებაზე ამ დებულებით გათვალისწინებული საფუძვლით უარის თქმის თაობაზე პორტირების მსურველ პირს აცნობებს მოკლე ტექსტური შეტყობინებით.“;
4. მე-5 მუხლის შემდეგ დაემატოს შემდეგი შინაარსის 51 მუხლი:

,,მუხლი 51 მიმღები ოპერატორის ვალდებულებები მობილური საკომუნიკაციო ქსელებითა და საშუალებებით მომსახურების  ხელშეკრულების დადებასთან დაკავშირებით

იმ შემთხვევაში თუ მობილური საკომუნიკაციო ქსელებითა და საშუალებებით უზრუნველყოფაზე ან/და მომსახურების მიწოდებაზე ავტორიზებული პირის მომხმარებელი (აბონენტი) მიმღებ ოპერატორთან ხელშეკრულებას დებს ოფისში მიუსვლელად, მიმღები ოპერატორი  ვალდებულია:
ა) დადოს მომხმარებელთან დისტანციური გარიგება  კომისიის 2006 წლის 17 მარტის N3 დადგენილებით დამტკიცებული ,,ელექტრონული კომუნიკაციების სფეროში მომსახურების მიწოდების წესებისა და მომხმარებელთა უფლებების დაცვის შესახებ რეგლამენტით დადგენილი წესით, პირადობის დამადასტურებელი დოკუმენტის საფუძველზე, რომელიც მაიდენტიფიცირებელი მონაცემების (სახელი, გვარი, პირადი ნომერი)  ელექტრონულად წაკითხვის საშუალებას იძლევა ან მომსახურების საფასურის გადახდის მიზნით გააქტიურებული მუდმივი ან ერთჯერადი საგადასახადო დავალების საფუძველზე, რომელიც შეიცავს მომხმარებლის იდენტიფიცირებისათვის საჭირო საკმარის ინფორმაციას ან
[bookmark: _GoBack]ბ) უზრუნველყოს პორტირების თაობაზე განცხადებაში მითითებული პირადი ნომრის მფლობელი პირის მიერ სააბონენტო ნომრის პორტირების მოთხოვნის ფაქტის  დადასტურება, მომხმარებლის იდენტიფიცირება მისი პირადობის დამადასტურებელი დოკუმენტის საფუძველზე, მომხმარებლის ვიზუალური იდენტიფიცირება, მომხმარებლის თანხმობის დამადასტურებელი მექანიზმის გამოყენებით მასთან მომსახურების ხელშეკრულების დადება და მომხმარებლისთვის მომსახურების ხელშეკრულების მიწოდება მატერიალური ან ელექტრონული ფორმით;
გ) გადასცეს სიმ ბარათი  (საჭიროების შემთხვევაში).“ 

5. მე-7 მუხლის პირველი პუნქტი ჩამოყალიბდეს შემდეგი რედაქციით;

,,1. სააბონენტო ნომრის პორტაბელურობის მონაცემთა ცენტრალური ბაზის ადმინისტრატორმა, დონორმა  და მიმღებმა ოპერატორებმა, კოორდინირებულად უნდა უზრუნველყონ სააბონენტო ნომრის პორტირების პროცესის დასრულება, ყველა საჭირო ტექნიკური და ადმინისტრაციული  პროცედურების ჩათვლით, მობილური საკომუნიკაციო ქსელებითა და საშუალებებით უზრუნველყოფაზე ან/და მომსახურებაზე  პორტირების მსურველი  პირის  პორტირების თაობაზე განაცხადის პორტირების ბაზაში რეგისტრაციიდან  1 (ერთ) სააათში, ხოლო ფიქსირებული საკომუნიკაციო ქსელებითა და საშუალებებით უზრუნველყოფაზე ან/და მომსახურებებზე პორტირების თაობაზე განაცხადის პორტირების ბაზაში რეგისტრაციიდან  3 (სამ) სააათში.“;

მუხლი 2. 

ეს დადგენილება  ამოქმედდეს  2021 წლის ........ დან. 

